
Shachisutashtakam

શચીસુતાષ્ટકમ્

નવગૌરવરં નવપુષ્પશરં
નવભાવધરં નવલાસ્યપરમ્ ।

નવહાસ્યકરં નવહેમવરં
પ્રણમામિ શચીસુતગૌરવરમ્॥ ૧॥

નવપ્રેમયુતં નવનીતશુચં
નવવેશકૃતં નવપ્રેમરસમ્ ।

નવધા વિલસત્ શુભપ્રેમમયં
પ્રણમામિ શચીસુતગૌરવરમ્॥ ૨॥

હરિભક્તિપરં હરિનામધરં
કરજપ્યકરં હરિનામપરમ્ ।

નયને સતતં પ્રણયાશ્રુધરં
પ્રણમામિ શચીસુતગૌરવરમ્॥ ૩॥

સતતં જનતાભવતાપહરં
પરમાર્થપરાયણલોકગતિમ્ ।

નવલેહકરં જગત્તાપહરં
પ્રણમામિ શચીસુતગૌરવરમ્॥ ૪॥

નિજભક્તિકરં પ્રિયચારુતરં
નટનર્તનનાગરરાજકુલમ્ ।

કુલકામિનિમાનસલાસ્યકરં
પ્રણમામિ શચીસુતગૌરવરમ્॥ ૫॥

કરતાલવલં કલકણ્ઠરવં
મૃદુવાદ્યસુવીણિકયા મધુરમ્ ।

નિજભક્તિગુણાવૃતનાત્યકરં
પ્રણમામિ શચીસુતગૌરવરમ્॥ ૬॥

શચીસુતાષ્ટકમ્

યુગધર્મયુતં પુનર્નન્દસુતં
ધરણીસુચિત્રં ભવભાવોચિતમ્ ।

તનુધ્યાનચિતં નિજવાસયુતં
પ્રણમામિ શચીસુતગૌરવરમ્॥ ૭॥

અરુણં નયનં ચરણં વસનં
વદને સ્ખલિતં સ્વકનામધરમ્ ।

કુરુતે સુરસં જગતઃ જીવનં
પ્રણમામિ શચીસુતગૌરવરમ્॥ ૮॥

ઇતિ સાર્વભૌમભટ્ટાછર્યવિરચિતં શચીસુતાષ્ટકં સમ્પૂર્ણમ્ ।

